
నందైకరసోపనతవాక్యబద్ధం బగుదాని మద్విరచితం బగుదాని రావణవధం

బధికరించి కావింపంబడినదాని నీరామచరితంబు సమాజాతచిత్తుల రై వినుం

డని శిష్యులతోడం బలికి కీర్తిమంతుండును నుదారబుద్ధియు నగునమ్మునిశ్రేష్ఠుండు

ప్రక్షాళితపాణిపాదుం డై ప్రాచీనాగ్రదర్భాసనంబున నుపవిష్టుం డై యంజలి

ఘటించి విరించనోక్తప్రకారంబున నచలసమాధియోగంబుఁ బూని నారదో

క్తం బైనరామచరితవస్తుతత్త్వంబు వ్యక్తం బగునట్లు కథారహస్యంబు లన్వే

షింప నప్పుడు చతుర్ముఖప్రసాదబలంబున దశరథునివృత్తంబును సీతారామలక్ష్మ

ణు లయోధ్యయందు నివసించునప్పు డేవృత్తంబు సంజాతం బయ్యెఁ దద్వృత్తం

బును వారలహసితభాషితగతిచేష్టితంబులును సాకేతపురనిర్గమనానంతరంబున

వనవాసంబునం దెయ్యది సంజాతం బయ్యె నట్టివృత్తంబును సత్యసంధుండగు

రామునిచేత రచింపంబడిన కార్యంబు లన్నియుఁ గరతలగతామలకంబునుం

బోలె నిరీక్షించి.

వాల్మీకిమహర్షి రామాయణమహాకావ్య మొనరించుట

	తే.	
అఖిలధర్మార్థగుణయుక్త మైనదాని, రమ్యకామార్థగుణవిస్తరంబు నైన

దాని నీరధిఁబోలె రత్ననిభలలిత, మానితపదార్థసంపూర్ణ మైనదాని.

	సీ.	
షడ్జాదికస్వరసంబంధికాంతాదికాఖిలశ్రుతిహృద్య మైనదాని

వేడ్కతో వినువారి వీనులఁ జిత్తంబు నభిముఖంబుగఁ జేయునట్టిదాని

సర్వోపనిషదర్థపారసంభూతాశయప్రతిపాదకం బయినదాని

నరసురగంధర్వపరమర్షియక్షవిహంగకిన్నరసేవ్య మయినదాని



	 







	తే.	
నర్కకులమున నవతీర్ణుఁ డైన పరమ, పురుషుఁ డగురామభద్రునిపుణ్యచరిత

నమరముని నారదుఁడు సెప్పినట్టి ఫణితి, నంతయును గావ్య మొనరింప నాత్మఁ దలఁచి.

	వ.	
రామునిజన్మంబును దన్మహావీర్యంబును సర్వానుకూలత్వంబును సర్వప్రియ

త్వంబును క్షాంతియు నిరతిశయప్రియదర్శనత్వంబును సత్యశీలత్వంబును

విశ్వామిత్రసమాగమంబును నానావిచిత్రకథలును జానకీవివాహంబును ధనుర్వి

భేదనంబును రామరామవివాదంబును దాశరథిగుణానుకీర్తనంబును రామాభి

షేకసమారంభంబును గైకేయీదుష్టభావంబును నభిషేకవ్యాఘాతంబును

రామవివాసనంబును దశరథశోకవిలాపంబును దశరథునిపరలోకగమనంబును

బ్రకృతివిషాదంబును బ్రకృతివిసర్జనంబును నిషాదాధీపసంవాదంబును సమం

త్రోపావర్తనంబును గంగానదీతరణంబును భరద్వాజదర్శనంబును భరద్వాజుని

శాసనంబునఁ జిత్రకూటప్రవేశంబును జిత్రకూటంబునందు గృహనిర్మాణంబును

బర్ణశాలావస్థానంబును భరతాగమనంబును రామపాదప్రసాదనంబును దశర

థునకు సలిలప్రదానంబును బాదుకాగ్ర్యాభిశేకంబును నందిగ్రామమునందు

భరతనివాసంబును బాదుకాస్థాపనంబును ననసూయాసంవాదంబును నంగ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 20 మార్చి 2024న 01:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







